
మంజువాణి











	సీ.	
మఱచుట మఱునాడు మఱదలు మఱఁది యే

                  మఱుపాటు పలుమఱు మఱియు మఱుఁగు

మఱవ మృద్భాండంబు మఱుగుట వేమఱు

                  మఱుపడి మఱలేక మఱుఁగు లేక

మఱగాలు మఱల త్రిమ్మఱుటయు పడమఱ

                  మిఱిచూపులును మిఱిమిట్లుఁగొనుట

ముఱిముఱిచీఁకటి ముఱిముఱి బడిబడి

                  ముఱిమొండె మఱిముఱి మొఱము విడుట



	 







	గీ.	
మెఱపు మెఱయుట మెఱుఁగు కన్మొఱఁగుటయును

మొఱకతనమును వేపులు మొఱఁగుటయును

మొఱయ మొఱమొఱలాడుట మొఱక వెలితి

మొఱసుటయు బండిఱాలు సముద్రతూణ.

	వ.	
ఇందులో పలువురు వేమరు ననుశబ్దములు రెంటం గలిగియుండును. అందు.



	 



పలుమరు రేఫ యగుటకు

	చ.	
ఇరువురు సిగ్గు లగ్గలపుటేవఁ గచాగచిఁ బైకొనన్ ముఖాం

బురుహయుగంబు వాంచి తలపుల్ మది నువ్విళులూరఁ జూపు లొం

డొరులపదంబులన్ దొరయ నొండునెపంబున మోము లెత్తి ప

ల్మరు మరువెట్టి చూపునెడనున్ గుడి నేయఁదొడంగెఁ గంతుఁడున్.

రామాభ్యుదయము




ఱకార మగుటకు

	క.	
విఱుఁగుట నొచ్చుట మనదెసఁ

దఱుచుగ నాడెదవు పాండుతనయులబల మే

డ్తెఱఁ దఱుగక పెనఁగుట బ

ల్మఱుఁ జెప్పెదవగుట యేమి మాయయొ తలపన్.

